
NEWS AND ARTICLES

FSKM PERKUKUH PERSEDIAAN PELAJAR MELALUI BENGKEL
MATEMATIK
Penulis: Hazfina Mohamed Idris dan Muhammad Zulkhairi Zakariah

Fakulti Sains Komputer dan Matematik (FSKM), UiTM Kampus Mukah telah menganjurkan satu
program akademik pada 10 Januari 2026 yang lalu. Bengkel ini dianjurkan oleh para
pensyarah kursus Business Mathematics (MATI2) dan ianya merupakan program berkala
yang dianjurkan oleh FSKM pada setiap semester. Bengkel Persediaan Ujian Business
Mathematics ini bertujuan khusus bagi mempersiapkan para pelajar menghadapi ujian kursus

MATII2.
, Seramai 98 orang pelajar yang mendaftar untuk kod

kursus MATI2 telah terpilih untuk menyertai bengkel ini.
Enam orang penceramah telah dijemput untuk
menjayakan bengkel ini dan penceramah-penceramah
ini merupakan pensyarah bidang yang mempunyai
kepakaran dalam subjek Business Mathematics. Bengkel
selama satu hari ini dimulakan dengan slot ice breaking
dan motivasi ringkas.

Seterusnya, bengkel ini disambung dengan slot
perbincangan yang berfokus pada topik-topik utama.
Penceramah juga memberikan penerangan dan tunjuk
ajar secara individu kepada peserta yang memerlukan
bantuan. Peserta juga diberi masa rehat selama satu
jam tiga puluh minit untuk makan tengah hari serta
menunaikan solat Zohor. Bengkel diteruskan pada sesi
petang dengan fokus utama terhadap perbincangan

Sesi perbincangan bersama -
penceramah soalan-soalan ujian semester lepas.

Sebelum sesi penerangan dijalankan, peserta diminta untuk mencuba menjawab soalan-
soalan tersebut terlebih dahulu. Penceramah kemudiannya membincangkan setiap soalan
secara menyeluruh di samping menegaskan beberapa kesalahan dan kecuaian yang kerap
dilakukan oleh pelajar ketika menjawab ujian. Peserta turut diberikan peluang untuk bertukar
pandangan dan berkongsi idea sesama mereka melalui slot peer sharing, di mana peserta
dibahagikan kepada beberapa kumpulan dan seorang mentor dilantik bagi setiap kumpulan.

Sepanjang  pelaksanaan  program, para  peserta
menunjukkan tahap perhation dan komitmen yang
memberangsangkan. Mereka turut mengambil bahagian
secara aktif melalui sesi soal jowab dan perkongsian
pandangan bersama penceramah. Kebanyakan peserta
berpendapat bahawa program ini merupakan satu usaha
yang amat sesuai dan memberi manfaat kepada mereka.
Secara keseluruhan, peserta merasakan bahawa program
ini banyak membantu meningkatkan persediaan mereka
untuk menghadapi ujian MATII2. Melalui penyertaan pelajar
dalam bengkel ini, para peserta menunjukkan prestasi yang
sangat memberangsangkan dalam ujian, sekali gus
meningkatkan pencapaion mereka dalam  penilaian
berterusan bagi kursus Business Mathematics.

Slot peer sharing

